
                        სტუდენტთა შეფასების ინსტრუქცია
1.   შეფასების მიზანი 
შეფასების მიზანია ხარისხობრივად განსაზღვროს სტუდენტის სწავლის შედეგები აკადემიური პროგრამის მიზნებთან და პარამეტრებთან მიმართებით. 

2.  შეფასების ძირითადი პრინციპები 

· გამჭვირვალობისა და საჯაროობის პრინციპი – ინფორმაცია შეფასების მეთოდებსა თუ კრიტერიუმებზე ყველასათვის ხელმისაწვდომი უნდა იყოს. სტუდენტმა წლის დასაწყისშივე უნდა იცოდეს როდის და როგორ შეაფასებენ მისი ცოდნა-ჩვევების ამა თუ იმ პარამეტრს. 

· სისტემატურობის პრინციპი – შეფასება არ არის ერთჯერადი აქტი. ის გეგმაზომიერი პროცესია, რომელიც სწავლის ერთიანი მოტივაციური სისტემის ელემენტია – სტუდენტს გამოუმუშავებს მუდმივ მზაობას გამოავლინოს და განსაზღვროს საკუთარი შრომის ეფექტიანობა, ხოლო პედაგოგს – განახორციელოს მონიტორინგი სტუდენტის ცოდნის შეძენისა და განვითარების პროცესზე.

· სამართლიანობის პრინციპი – მიდგომა ყველა სტუდენტის ცოდნის შეფასებისადმი ერთიანი სტანდარტით უნდა განხორციელდეს. თითოეულ სტუდენტს თანაბარი შესაძლებლობა უნდა მიეცეს მაღალი აკადემიური მაჩვენებლის მისაღწევად. 
3.  შეფასების სტრუქტურა 
შეფასების სტრუქტურა შედგება შემდეგი კომპონენტებისაგან:

ა)2შუალდეური რეიტინგული შეფასება–მაქიმუმ 30 ქულა(15/15 ქულა)

ბ)მაქსიუმ 30 ქულა–შესაძლებელია განაწილდეს შეფასების ფორმებზე,დასწრება,აქტივობა,რეფერატი და სხვა.
გ)საბოლოო გამოცდა–მაქსიმუმ 40 ქულა
საბოლოო გამოცდაზე სტუდენტი დაიშვება თუ მან მოაგროვა მინიმუმ 11 ქულა.
4. საკრედიტო სისტემა 

ა) კრედიტი ასახავს სამუშაოს იმ რაოდენობას, რომელიც საჭიროა საგანმანათლებლო პროგრამის ამა თუ იმ კომპონენტის დასასრულებლად და სწავლის შედეგების მისაღწევად. კრედიტის მიღება შესაძლებელია მხოლოდ სტუდენტის მიერ სილაბუსით დაგეგმილი სწავლის შედეგების მიღწევის შემდეგ, რაც გათვალისწინებული ერთ-ერთი დადებითი შეფასებით.

ბ) უნივერსიტეტში მოქმედებს თანამედროვე საკრედიტო სისტემა, რომელიც ეფუძნება ამერიკული და ევროპული უნივერსიტეტების გამოცდილებას. 

გ) კრედიტების დაანგარიშების საფუძვლად აღებულია ევროპული სისტემა (ECTS): 

1 კრედიტი = 25 სთ. აქედან: 

1/3 - სალექციო და პრაქტიკული სამუშაოები; 

2/3 -  სტუდენტის ინდივიდუალური და პრაქტიკული მუშაობა, პრეზენტაციების, რეფერატების მომზადება, შუალედური და  ფინალური გამოცდებისათვის მზადება. 

დ) უნივერსიტეტში დისციოპლინები სტანდარტიზებულია 5 კრედიტზე ან 5–ის ჯერადზე.
 საბაკალავრო პროგრამა-240 კრედიტი 

ხანგრძლივობა: 4 წელი, ანუ 8 სემესტრი; 

სამაგისტრო პროგრამა–120 კრედიტი
ხანგრძლივობა:2 წელი,ანუ 4 სემესტრი;

5.  სემესტრული გამოცდები 

ა) გამოცდა წარმოადგენს სტუდენტის ცოდნის შეფასების ინსტრუმენტს. გამოცდამ უნდა აჩვენოს, თუ რამდენად კარგად აითვისა სტუდენტმა შესაბამისი კურსი. 

ბ) ცალკეული კურსების გამოცდების ფორმას, მოცულობას და ხანგრძლივობას ადგენს კურსის ხელმძღვანელი (პედაგოგი) პროგრამის ხელმძღვანელთან და ფაკულტეტის დეკანთან შეთანხმებით. 

გ) უნივერსიტეტში ტარდება ორი სახის გამოცდა: 

· წერითი, 

· შერეული – ზეპირი და წერითი ერთდროულად (ჯერ წერითი და შემდეგ ზეპირი). 

დ) გამოცდის როგორც წერითი, ისე ზეპირი ნაწილისათვის, გავლილი კურსის ფარგლებში წერით ტესტს, ან თემას, თუ ზეპირი გამოკითხვისათვის საჭირო საგამოცდო საკითხებს ამზადებს კურსის ხელმძღვანელი და ათანხმებს ფაკულტეტის დეკანთან, ან მიმართულების და მოდულის  ხელმძღვანელთან, რომელიც ერთი კვირით ადრე განიხილავს საგნის ლექტორებთან საგამოცდო საკითხებს და ადასტურებს საკუთარი ხელმოწერით. 
ე) კურსის დაწყებისთანავე  სტუდენტისათვის ცნობილი უნდა იყოს თუ როდის და რა სახით (წერითი, თუ შერეული) ჩატარდება შუალედური და დამამთავრებელი გამოცდები, ისევე როგორც გამოცდაზე დაშვების წინაპირობები(შეფასების ინსტრუქციიდან,რომელიც ატვირთულია უნივერსიტეტის ვებ.გვერდზე). 

ვ) როგორც შუალედური, ისე ფინალური გამოცდები ტარდება მხოლოდ და მხოლოდ უნივერსიტეტში, გამოცდისათვის შესაბამის აუდიტორიაში. 

ზ) გამომცდელი არის კურსის ხელმძღვანელი (წამყვანი მასწავლებელი). გამოცდაზე დასწრების უფლება აქვს პროგრამის ხელმძღვანელს და ადმინისტრაციის წარმომადგენელს. 

სტუდენტის საბოლოო გამოცდაზე დაშვების წინაპირობები: 

· დასკვნით გამოცდაზე გასვლის უფლება ეძლევა სტუდენტს, რომელსაც შუალედური შეფასებებისა და დასკვნითი გამოცდის მაქსიმალური ქულის გათვალისწინებით უგროვდება 51 ქულა.
· უნივერსიტეტის  ხელშეკრულების პირობების დაურღვევლობა. 

საპატიო მიზეზის არსებობის (მაგ.: ავადმყოფობა) შემთხვევაში, შუალედური/ფინალური გამოცდის აღდგენაზე გასვლის უფლების მოსაპოვებლად, სტუდენტმა უნდა დაუსაბუთოს ქუს ფაკულტეტის დეკანს გაცდენის მიზეზი. გამოცდის აღდგენაზე საპატიო მიზეზის მქონე სტუდენტი დაიშვება გამოცდის ჩატარებიდან არაუგვიანეს სამი დღის ვადაში ლექტორისა და ფაკულტეტის დეკანის გადაწყვეტილებით. 

პროცედურა: 

შუალედური ან ფინალური გამოცდის გაცდენისას, სტუდენტი წერს განცხადებას ფაკულტეტის დეკანის სახელზე, რომელიც ლექტორთან შეთანხმებით განიხილავს სტუდენტის თხოვნას და დადებითი პასუხის შემთხვევაში განმეორებით გამოცდას ნიშნავს არაუგვიანეს სამი დღის ვადაში. დეკანის ვიზირებული განცხადების წარდგენის შემდეგ დეკანის მდივანი გამოწერს ინდივიდუალურ უწყისს, რომელიც წარედგინება ლექტორს. თუ სტუდენტმა გამოცდის გაცდენიდან სამი დღის ვადაში არ ჩააბარა განმეორებითი გამოცდა, გამოცდა ჩაუბარებლად ითვლება და ხელმეორედ აღარ დაინიშნება. 

შენიშვნა: საგამოცდო უწყისები უნივერსიტეტის  მკაცრი აღრიცხვის დოკუმენტებია, რომელსაც ყოველი გამოცდის წინ ლექტორის მიერ სილაბუსში მითითებული ვადების მიხედვით, ავსებს სასწავლო დეპარტამენტის წარმომადგენელი, საგნის ლექტორი ყველა სტუდენტის გრაფის გასწვრივ წერს კონკრეტულ შეფასებას, ან არგამოცხადებას (არ გამოცხადების შემთხვევაში) და აწერს ხელს, დახურული უწყისი ჩაბარდება ფაკულტეტის მდივანს.  მდივანს უფლება არა აქვს გამოწეროს ახალი უწყისი ფაკულტეტის დეკანთან შეთანხმების გარეშე.

 ლექტორს არ შეუძლია დანიშნოს გამოცდის აღდგენა სტუდენტის მიერ აღნიშნული პროცედურის გავლის გარეშე და სტუდენტის მიერ მისთვის ახალი უწყისის წარდგენის გარეშე! 

 გამოცდის ნორმალური მიმდინარეობისათვის ხელის შეშლის ან გაყალბების მცდელობის შემთხვევაში, სტუდენტს გამოცდა ჩაუბარებლად ეთვლება. 

გამოცდის შედეგებით/მიმდინარეობით უკმაყოფილების ან მასთან დაკავშირებული სხვა პრეტენზიის არსებობის შემთხვევაში, სტუდენტს შეუძლია იმავე დღეს მიმართოს ფაკულტეტის დეკანს კომისიისათვის გამოცდის ჩაბარების თხოვნით. ერთი დღის განმავლობაში ფაკულტეტის დეკანი და პროგრამის ხელმძღვანელი იღებს გადაწყვეტილებას დაკმაყოფილდეს თუ არა სტუდენტის საჩივარი, დადებითი გადაწყვეტილების შემთხვევაში არაუგვიანეს მეორე დღისა იქმნება საგამოცდო კომისია, რომელიც ჩაიბარებს გამოცდას. ნებისმიერ შემთხვევაში, ძალაში დარჩება კომისიის მიერ დაწერილი შეფასება. იმ შემთხვევაში, თუკი საგნის ლექტორის მხრიდან დადასტურდა სტუდენტის არაობიექტური შეფასება, დეკანი აღნიშნული ლექტორის საკითხს განსახილველად წარადგენს ხარისხის უზრუნველყოფის კომიტეტის სხდომაზე.

ფინალური გამოცდების დასრულების შემდეგ, დგინდება სტუდენტების რეიტინგი და მიღებული შედეგები გამოქვეყნდება (განთავსდება ვებ-გვერდზე, უნიოვერსიტეტის  დერეფანში სპეციალურ დაფაზე). 

შედეგების გამოქვეყნებისას მიეთითება სტუდენტის საიდენტიფიკაციო ნომერი და არა მისი გვარი. 

 შენიშვნა: რეიტინგების დადგენისას მხედველობაში მიიღება მხოლოდ სასესიო ვადებში მიღებული დადებითი შეფასებები, განმეორებითი გამოცდების შედეგები არ გაითვალისწინება.

6.  შეფასების სისტემა 

ა) შეფასება ხდება ქულათა სისტემით. ყოველი კომპონენტის (გარდა დასწრება-აქტივობებისა) მაქსიმალური შეფასება შეადგენს 100 ქულას, მინიმალური დადებითი შეფასება - 50 ქულას. 

ბ) სტუდენტის შეფასებისას გათვალისწინებული უნდა იყოს არა მხოლოდ მის მიერ უშუალოდ დამამთავრებელ გამოცდაზე მიღწეული წარმატება, არამედ მთელი კურსის დროს ნაჩვენები შედეგები. 

გ) საკრედიტო შეფასებათა სისტემა უშვებს ხუთი სახის დადებით შეფასებას:  

· მაქსიმალური შეფასების 91% და მეტი - ნიშანი A (ფრიადი
· მაქსიმალური შეფასების 81% და მეტი - ნიშანი  B (ძალიან კარგი)

· მაქსიმალური შეფასების 71% და მეტი - ნიშანი  C (კარგი)

· მაქსიმალური შეფასების 61% და მეტი - ნიშანი  D (დამაკმაყოფილებელი)

· მაქსიმალური შეფასების 51% და მეტი - ნიშანი  E (საკმარისი)
არსებობს ორი უარყოფითი შეფასება:
·   მაქსიმალური შეფასების 41-50% - ნიშანი  FX (ვერ ჩააბარა), რაც ნიშნავს, რომ სტუდენტს ჩასაბარებლად მეტი მუშაობა სჭირდება და ეძლევა დამოუკიდებელი მუშაობით დამატებით გამოცდაზე ერთხელ გასვლის უფლება. სტუდენტს დამატებით გამოცდაზე გასვლის უფლება აქვს იმავე სემესტრში. დასკვნით და შესაბამის დამატებით გამოცდას შორის შუალედი უნდა იყოს არანაკლებ 10 დღისა, მაგრამ არაუმეტეს 1 თვის.
·   მაქსიმალური შეფასების 41% და ნაკლები - ნიშანი F (ჩაიჭრა), რაც ნიშნავს, რომ სტუდენტის მიერ ჩატარებული სამუშაო არ არის საკმარისი და მას საგანი ახლიდან აქვს შესასწავლი. სტუდენტს განმეორებით გამოცდაზე გასვლის უფლება აქვს სემესტრის დასრულებიდან არაუადრეს 2 თვისა, მაგრამ იმ პირობის დაცვით, რომ წელიწადში მის მიერ აღებული კრედიტების რაოდენობა არ უნდა აღემატებოდეს 75-ს. საგნის განმეორებით აღების შემთხვევაში სტუდენტი  ჩააბარებს მხოლოდ ფინალურ გამოცდას.
·          შენიშვნა:  გთხოვთ გაითვალისწინოთ, რომ სტუდენტის მიერ აუთვისებელი საგნები შესაძლოა წარმოადგენდნენ პროგრამის შემდეგ დონეზე შესასწავლი საგნების წინაპირობას, შესაბამისად სტუდენტი  არ დაიშვება ამ საგნებზეც და ისინიც ავტომატურად დავალიანებაში გადაუვა, რაც საბოლოოდ გამოიწვევს სტუდენტის აკადემიურ ჩამორჩენას და სწავლების ვადის გახანგრძლივებას. თუკი სტუდენტი განმეორებითი გამოცდის ჩაბარებას მოახერხებს ისეთ ვადებში, რომ მომდევნო საგნების შუალედურ გამოკითხვებზე მოაგროვოს ამ საგნების დასკვნით გამოცდაზე დაშვებისათვის საკმარისი ქულები, დეკანატი მიიღებს სტუდენტისათვის სასარგებლო გადაწყვეტილებას.
7.   ხარისხის დამადასტურებელი დიპლომის გაცემა 

ა) საბაკალავრო და სამაგისტრო პროგრამების კურსდამთავრებულთა დიპლომის კატეგორიის განსაზღვრისათვის მთლიანი სასწავლო პროგრამის დასრულების შემდეგ გაიანგარიშება ყველა საგნის შეფასებათა საშუალო არითმეტიკული მაჩვენებელი, რის მიხედვითაც  უნივერსიტეტი კურსდამთავრებულებს აძლევს შემდეგი ხარისხის დიპლომებს:

- ათვისებული კრედიტების 75% A შეფასება, ხოლო 25% B ან C შეფასება – წარჩინების დიპლომი: კომპენტენციის მაღალი დონით და ცოდნის შემოქმედებითად გამოყენების უნარით.
- ყველა საგამოცდო საგანში დადებითი შეფასება - ჩვეულებრივი დიპლომი: კარგი ზოგადი განათლებით.
 დიპლომის კატეგორიის შეცვლის მიზნით სტუდენტმა შეიძლება ისარგებლოს საგნის გადაბარების უფლებით, მაგრამ არაუმეტეს სამი საგნისა. ასეთ შემთხვევაში ის იხდის საგნის იმ ღირებულებას, რაც არის დადგენილი საგნის ხელმეორედ აღების პერიოდისათვის. 

